Essüjite kuusõ tuumine
Jõululaupääväl käüdas õks mõtsan kuuskõ tooman. Nii lätsimigi koon esä, imä ja piniga kuuskõ tuuma. 

Mõtsan kuusõ otsminõ võtt ummajagu aigu. Külh om üts puu pikk ja tõnõ hõrrõ, kolmas liiga väikukõ. Äkki kaimi, et mi pini Säde om är´ kaonu. Kuusõ asõmõl tull´ nakata hoopis pinni otsma. Hulga aigu kävemi müüdä mõtsa ja hõiksõmi. Egäüts eri suunan. Imä hõikamisõ pääle tull´ Säde timä manu. Imä helist mullõ ja ütel, et Säde om timä man ja nüüd võimi nakata kodo poolõ minemä. Mull´ oll´ hää miil, et pini löütü. Tahtsõ nakata kodo tagasi minemä, a es saa´ inäp arvu, kon puul kodo om. Nüüd olli ma´ är´ essünü. Helisti imäle, et ma ei mõista kodo tulla. Imä ütel, et esä läts joba kodo ATW perrä. Tuuga saa rutõmb edesi liiku ja pääle tuu on massina häält kah kuulda. Ega ma es pelgägi. Jäi massina häält kullõma. Vähä ao peräst kuuldsõgi, et esa tulõ mullõ lähembäle. Minnu löütigi üles. Kuusk jäigi löüdmätä.
Perän läts esä esi ütsindä mõtsa kuusõ perrä. Õdaku kaunistimi kuuskõ ja ollimi rõõmsa, et kõik pere om ilusalõ koon.

